
Redde rationem: orationes

A.G. DE MAN

J.G. TE RIELE

Este material solamente puede ser utilizado en clases.
Lectio Prima

SERPENS IN HORTO!

     Marcus et Cornelia in horto ambulant.

    Cornelia subito serpentem videt et clamat: “Marce! Marce!”

    Marcus rogat: “quid est, Cornelia? cur clamas?”

5   puella clamat:  “serpentem video!”

    Marcus rogat:  “ubi serpentem vides?”

    Cornelia serpentem indicat.

    tum puer et puella clamant: “pater! pater! serpentem 

     in horto videmus!”

10 pater Marcum et Corneliam audit et cito in hortum venit.

     rogat:  “ubi serpentem videtis, Marce et Cornelia?”

     sed puer et puella serpentem non iam vident; serpens iam

     procul est.

Lectio Secunda

AVUS VENIT

    pater cum matre in villa est. subito avus villam intrat.

    “salve, ave, salve!” pater materque exclamant;  “ut vales?”

    “ego bene valeo” avus respondet; “ut vos valetis?”

5   “nos quoque valemus” pater materque respondent.

     tum avus rogat:  “ubi Marcus est? ubi Cornelia?” 

     pater respondet:  “fortasse ambo in horto sunt; nam ubi Marcus est, ibi    

     èt Cornelia esse solet.”

10  Marcus, qui cum Cornelia in horto est, matrem audit et clamat:

     “sumus in horto, mater; sed ubi tu es?” 

     mater respondet:  “ego cum patre in villa sum; et avus quoque in villa   

     est!”

     tum cito puer et puella ex horto in villam veniunt et avum in villa  

15  salutant.   

Lectio Tertia

DE FRATRE AULO

     Marcus et Cornelia fratrem habent, qui in Vrbe habitat. Vrbs procul

     non est, et saepe Aulus frater ex Vrbe in villam venit et aliquamdiu

     apud patrem matremque manere solet. Marcus et Cornelia Aulum 

5    valde amant, nec minus Aulus fratrem et sororem amat.

     dum pater materque cum avo in villa sedent, subito clamorem ex

     horto audiunt.  “quis clamat?” avus rogat. “Marcus et Cornelia clamant”   

     mater respondet. iterum clamor est: “Aulum, Aulum videmus!” statim      

     mater e villa in hortum venit et rogat:  “ubi Aulum  

10  videtis, Marce et Cornelia?” Marcus respondet:  “non procul est;

     iam hortum intrat”.

     tum mater quoque Aulum videt et  “salve, Aule!” exclamat. Aulus

     matrem, sororem fratremque salutat, et cum matre, puero puellaque

15  domum intrat, ubi pater avusque eum salutant.

     omnes deinde ad noctem in villa sedent, ubi Aulus de Caesare et

     Pompeio narrat.

     iam nox est. avus, pater, mater, Aulus, Marcus, Cornelia, omnes

     dormiunt. Marcus de Caesare, Cornelia de serpente somniat.

Lectio Quarta

DE SERPENTE AVUS AUDIT
    (Avus, Marcus, Cornelia in horto sunt.)

    AVVS:    bene dormivistis, Marce et Cornelia?

    CORN:    non bene dormivi, nam de serpente somniavi.

5   AVVS:    de serpente somniavisti?

    MARC:   heri in horto eramus et ibi Cornelia serpentem vidit, quae 

          eam  terruit.

    CORN:    ambo in horto ambulabamus; subito serpentem vidi. clamavi:    

“Marce, Marce! serpens in herba me terret”.

10 MARC:   ego serpentem non videbam, sed Cornelia bestiam indicavit.

    CORN:    tunc èt Marcus serpentem vidit, atque statim patrem in 

          hortum vocavimus, nam bestia nos valde terrebat.

    ( dum Marcus et Cornelia narrant, pater in hortum venit.)

15 PATER:   quid narratis, Marce et Cornelia?

    CORN:    de serpente narramus, pater.

    PATER:  de serpente, quam videbatis, cum heri in horto eratis?

    CORN:    ita est.

    AVVS:    (ad patrem) ubi tu tunc eras, cum Marcus et Cornelia in 

20                 horto erant et serpentem videbant?

    PATER:  ego in villa eram. subito clamorem ex horto audivi: “pater! 

                    pater!” Marcus et Cornelia clamaverunt. itaque cito in hortum 

                    veni, sed serpentem non iam vidimus.

    AVVS:    ubi tunc bestia erat?

25 PATER:  fortasse non iam in horto erat.

    AVVS:    et postea bestiam non iam vidistis?

    MARC:   non iam vidimus.

Lectio Quinta

VIR IN HORTO

     mater cum Marco in villa est. subito mater in horto virum videt et

     puerum rogat:  “Marce, quis est homo iste, quem in horto video?”

     Marcus, qui hominem non statim videt, rogat:  “ubi virum vides,

5   mater?”

mater virum indicat.

     tum Marcus:  “heri quoque aliquis in horto erat. ambulabam in horto

     atque ibi aliquem vidi. hominem salutavi et rogavi: quis tu? cur es in

     horto?  sed vir nihil respondit et cito ex horto evolavit. fortasse nunc

10  idem est”.

     dum Marcus narrat, pater intrat et rogat:  “quid narras, Marce?”

     puer respondet:  “narro de viro, quem heri in horto vidi. et nunc rursus

     idem in horto est. fortasse fur est.”

     statim pater canem vocat. canis adcurrit; pater cum cane e villa in

15  hortum evolat, sed furem nom iam videt; iam procul est.

Lectio Sexta

FABULA PUERILIS
     videtis hic homunculum,

     qui verrit suum stabulum.

     quid ibi homo invenit?

5    pulchrum nummum aureum!

     quid homo nummo nunc emit?

     pinguem emit porculum.

     sed ... porculus ire nolebat,

     nisi homo eum portabat.

10  ad canem homo currit,

     et:  “canis, visne” inquit

     “porculum mordere?

     porculus ire recusat.”

     sed … canis mordere nolebat.

15  ad baculum homo currit,

     et:  “baculum, visne” inquit

     “canem castigare?

     canis porculum non mordet,

     ire porculus recusat.”

20  sed … baculum nolebat.

     ad ignem homo currit,

     et:  “ignis, visne” inquit

     “baculum inflammare?

     baculum canem non castigat,

25  canis porculum non mordet,

     ire porculus recusat.”

     sed ... ignis inflammare nolebat.

     ad aquam homo currit,

     et:  “aqua, visne” inquit

30  “statim restinguere ignem?

     ignis baculum non inflammat,

     baculum canem non castigat,

     canis porculum non mordet,

     ire porculus recusat.”

35  sed ... aqua quoque nolebat.

     ad bovem homo currit,

     et:  “bos, visne” inquit

     “statim potare aquam?

     aqua ignem non restinguit,

40   ignis baculum non inflammat,

     baculum canem non castigat,

     canis porculum non mordet,

     ire porculus recusat.”

     sed ... bos potare nolebat.

 45 ad lanionem homo currit,

     et:  “lanio, visne” inquit

     “statim caedere bovem?

     bos non vult potare aquam,

     aqua ignem non restinguit,

50  ignis baculum non inflammat,

     baculum canem non castigat,

     canis porculum non mordet,

     ire porculus recusat.”

     sed ... lanio nolebat.

55  ad patibulum homo currit,

     et:  “patibulum visne” inquit

     “suspendere lanionem?

     lanio non caedit bovem,

     bos non vult potare aquam,

60  aqua ignem non restinguit,

     ignis baculum non inflammat,

     baculum canem non castigat,

     canis porculum non mordet,

     ire porculus recusat.”

65  et ... patibulum volebat!

     tunc… patibulum

     suspendit lanionem,

     et bovem caedit lanio,

     et aquam potat bos;

70  restinguit ignem aqua,

     inflammat baculum ignis,

     castigat canem baculum,

     mordetque canis porculum,

     qui currit tunc in stabulum.

Lectio Septima
DE LANIONE ET PORCULO

     Aulus narrat:

     “heri cum cane in horto eram, cum subito porculus in hortum irruit.

     canis ad porculum cucurrit atque eum mordere volebat, sed ego

5    statim post canem cucurri et eum revocavi. tum mater clamavit:

    “quid est, Aule? cur adeo curris?” respondi:  “canis in horto porculum

     vidit, mater, quem mordere voluit.” deinde hortum intravit lanio,

     portans baculum magnum. lanio porculum baculo castigare volebat, 

     sed porculus cito evolavit; nec minus cito lanio ex horto excurrit.

10  postea cum matre in via ambulabam, cum lanionem vidimus, porculum 

     portantem. lanio: “pinguem” inquit “habeo porculum; visne 

     emere?” tum mater porculum uno nummo aureo emit.”

Lectio Octava

MARCUS CORNELIAM QUAERIT
     Marcus cum Cornelia ludere vult. clamat: “Cornelia, visne ludere      

     mecum?” sed Cornelia non respondet. iterum puer clamat: “Cornelia,

     ubi es ?” at nullum responsum audit. deinde puer in hortum currit,

5   nec ibi sororem invenire potest.

     mater, quae Marcum quaerentem videt, rogat:  “quid quaeris,

     Marce?”  puer respondet:  “Corneliam invenire non possum”. mater 

     dicit:  “fortasse eam invenire possumus, si quaerimus ambo, ego et 

     tu” . puer respondet: “bene dicis, mater; tu quaerere potes in villa,

10  dum ego in horto quaero.”

     deinde et mater et Marcus aliquamdiu quaerunt, nec usquam puellam

     invenire possunt, neque in villa, neque in horto, neque in stabulo.

     subito pater advenit; qui matrem Marcumque videns rogat: “quid 

     quaeritis”. “Cornelia quaerimus” mater respondet,  “sed nondum

15  invenimus puellam” . at pater: “non mirum est”, inquit, “nam eam hic

     invenire nunc non potestis. in via cum avo ambulantem eam vidi.”

     PROVERBIVM

     saepe volumus plus posse quam possumus.  

Lectio Nona

DE TOGA
     homo, quem hic in tabula videtis, togam gerit. itaque homo iste vir

     romanus est, nam toga romanum erat vestimentum, et gens romana

     erat  “gens togata”, ut ait Vergilius, poeta romanus.

5   ut in tabula videtis, sinistrum bracchium toga tegit, sed dextrum

     bracchium intectum est. sub toga tunica est; toga et tunica totum

     corpus tegunt, sed caput intectum est.

     in publico vir romanus togam gerere solebat. sed femina romana non    

     togam, sed stolam habebat, quae bracchia non tegebat. sub stola

10  femina quoque tunicam habebat, atque in publico super stolam 

     nonnunquam pallam gerebat. palla saepe èt caput tegebat.

     PROVERBIVM

     ubi bene, ibi patria.

Lectio Decima

DE MILITE ROMANO
     miles romanus, quem hic videmus, non togam habet, sed loricam.

     sub lorica miles quoque tunicam gerit.

     galea caput tegit.

5    bracchio sinistro miles scutum gerit. dum pugnat, scuto corpus tegit.

     dextra manu miles pilum tenet. pilum longum est; saepe miles duo

     pila habet.

     praeterea miles gladium habet. gladius nunc in vagina est, sed cum

     pugnat, miles gladium e vagina educit et hostem gladio necare temptat.

10  galea et lorica et scutum sunt arma; gladius et pilum sunt tela.

     vincere militem romanum res difficilis erat, nam semper fortis erat

     nec unquam eum hostis terrebat.

     PROVERBIA

     veni, vidi, vici. (Caesar)

     aut nunc, aut nunquam.

Lectio Undecima

DE TRIUMPHO
     consul romanus, qui insigni sua virtute hostem vicit, cum exercitu suo

     per portam triumphalem, quae apud Campum Martium est, Vrbem

     intrat. populus romanus, qui consulem fortem cum exercitu forti

5   salutat, clamat: “io triumphe! io triumphe!”

     stat triumphator, vestimento triumphali insignis, in curru aureo,

     quem quattuor equi trahunt; super capite eius aurea corona est, quam

     servus publicus tenet ,qui post consulem in curru stat. ante currum

     senatus, post currum exercitus incedit.

10  vestimentum triumphale, quod consul gerit, corona triumphalis,

     qua caput eius ornatum est, currus triumphalis, in quo stat, insigne

     spectaculum praebent.

     dum tota urbe populus festum agit, triumphator templum magnificum 

     intrat ,quod in Capitolio est; ibi in aedificio sacro, in quo iam

15  omnis senatus adest, coronam deponit, et taurum immolat.

Lectio Duodecima

QUINTUS NARRAT
     heri pater ex senatu in villam rediit. iuxta domum vidit militem             

     romanum, qui eum salutavit et dixit: “miles romanus sum de exercitu, 

     qui ante urbem est. valde defessus sum et aquam bibere cupio”. tunc   

5   pater cum milite in villam venit.

     Aemiliam, sororem meam, quae est adhuc admodum parva, terrebat 

     miles: puella post matrem se occultavit; sed ego statim ad eum adii,

     et tela armaque spectavi: galeam gravem, quae caput eius tegebat,

     loricam, quam super tunicam habebat, scutum grave, quod bracchio

10  sinistro tenebat, pilum longum, quod manu dextra gerebat, gladium

     acutum, qui in vagina erat.

     tum ego: “gladium” dixi  “manu tenere volo” . miles deinde gladium

     eduxit e vagina, quae eum tegebat, et  inquit  “habes gladium; sed

     cave, puer, nam gravis et acutus est”.

15  subito Aemilia clamavit:  “mater! mater! Quintus gladio me terret!”,

     et cito sub mensam fugit puella.

     interea miles aquam bibebat, et narrabat de pugna.  “hostis” inquit

     “fortis  erat, et pugna erat periculosa terribilisque; sed victoriam

     magnificam reportavimus”.

20  ut miles abiit ad exercitum, omnes clamavimus:  “vale, miles, vale!”

     Aemilia autem sub mensa iam dormiebat; fortasse de milite somniabat.

     PROVERBIA

     non omnia possumus omnes.

     sunt pueri, pueri puerilia tractant.

Lectio Tertia Decima

AENIGMA
     quodam die Quintus cum matre domi sedebat; Aemilia autem parvula

     in horto ludebat.

     subito mater Aemiliam clamantem audivit et filium rogavit: “quid

5   Aemilia clamat?”

     “nescio” Quintus respondit, et statim cum matre in hortum cucurrit.

     mox ibi Aemiliam invenerunt, valde lacrimantem. “quid est, filia

     mea?” mater rogavit.

     “heu! terribilis serpens me terruit” horrens dixit puella.

10  “ubi bestiam istam horribilem vidisti?” Quintus rogavit. Aemilia

     parvam bestiam manu indicavit; at mater ridens: “non serpens”

     inquit “sed vermiculus est”.

     PROVERBIA

15  manus manum lavat.

     dies diem docet.

Lectio Quarta Decima

DUO MILITES SERMONEM HABENT

  - ubi Sextus, amicus tuus?

  - Sextus mortuus est.

  - hinc illae lacrimae!

5   ita. revera magnum dolorem fero, quia, ut bene scis, valde illum

     amabam. semper in pugna Sextus me iuvabat, nec minus ego, cum

     in mea potestate erat, amicum meum iuvabam. hodie e pugna

     terribili non rediit.

   - triste est sine amico vitam ferre. at non tu solus morte eius in dolore

10  es; nos omnes Sextum amabamus. qualis miles erat ille! nulla unquam   

     pericula timebat, omnia audebat, saepe hostem aut fugabat

     aut ad deditionem cogebat. sed quomodo vitam finivit?

   - heri manipulus noster Rhenum transiit. primo nullum Germanum

     videbamus et omnia tuta erant, ut putabamus. postero die autem

15  Germani in nos irruunt et nos ad flumen redire cogunt. Sextus

     insigni virtute pugnabat; subito autem magno in periculo erat: non

     solum ante eum, sed etiam post eum Germani  multi erant, qui ad

     eum accurrebant. horrens amicum video periculo circumdatum;

     eum iuvare cupio, sed ad eum adire difficile erat. tamen tempto;

20  iam non procul eram, cum gladium hostilem super caput eius video.

     magna voce clamo: “cave, Sexte! cave!” dum clamo, Germanus

     eum necavit.

   - itaque non semper verum est quod proverbium dicit: audentem

     fortuna iuvat.

25  PROVERBIVM

     fortem fortuna adiuvat.

Lectio Quinta Decima

GERMANICUS TRIUMPHAT
     trans flumen Rhenum Germani habitabant, gens forti et pugnax,

     qui nondum sub imperio romano erant. itaque Germanicus Caesar

     diu in Germania pugnavit. bellum periculosum atque terribile erat

5   cadebantque multi; tamen  Romani magna et prospera proelia com-

     mittebant, terram germanicam vastabant, saepe hostem aut vincebant

     aut se recipere cogebant. iam nonnullae gentes germanicae in deditio-

     nem veniebant, cum Tiberius Germanicum revocavit et in Italiam

     redire coegit.

10  itaque Germanicus, quamquam bellum nondum finitum erat, anno

     septimo decimo post Christum e Germania in Vrbem rediit atque

     triumphum habuit. multi homines, viri feminaeque, pueri atque

     puellae, apud portam triumphalem triumphatorem cum exercitu

     exspectabant, et viae plenae erant.

15  etiam Quintus et Aemilia cum matre ad portam adveniunt. iuxta

     portam avum vident, quem salutant.  “in tempore advenistis” avus

     inquit; “iam clamorem audio”.

     revera post breve tempus triumphus per portam urbem intrat: primun

     senatores appropinquant, deinde currus nonnulli, in quibus arma

20  germanica sunt aliaeque res, atque etiam varia simulacra: montes,

     quales sunt in Germania, flumina, urbes; tum captivi, taurus albus,

     quem sacerdos ducit, quattuor equi albi, currum triumphalem trahentes,  

     in quo stat triumphator ipse. insigne spectaculum praebent quinque 

     liberi eius, qui cum patre in curru sunt, tres filii, Nero, Drusus

25  Gaiusque, atque  duae filiae, Agrippina et Drusilla, post currum milites

     incedunt, carmina cantantes in triumphatorem. ubique clamor atque

     gaudium, ubique vultus laeti.

     dum omnes gaudent clamantque, mater non procul unam feminam

     videt lacrimosam, ad eam adit et rogat: “quid est, femina? cur tristis

30  est vultus tuus?” tunc femina dicit:  “res futurae me sollicitant. nunc

     Germanicus triumphat et populus omnis gaudet, at non diu vultu

     laeto ridere solet Fortuna. Drusus quoque, pater eius, quem populus

     romanus valde amabat, mox vitam finivit …”

     ut femina haec verba lacrimans dixit, èt mater lacrimavit nec iam

35  potuit clamare “io triumphe.”

